Мамандық таңдау – жауапкершілікті талап ететін таңдау


⠀⠀
Бүгінде зымырап дамып жатқан елдерге қызығып, та, қызғана да қараймыз. Дамыған елдердің жетістіктерін айтып, таңдай қағып, таң қалатынымыз да мәлім.
⠀⠀⠀Біздің еліміз қашан дамиды, қашан біз дамыған елдермен тереземіз тең болады деп күтіп жүрмей, еліміздің әрбір азаматы елімізді дамытуға ат салысуы керек. Ендеше, біздің елімізге де дамып, алға жылжуы үшін, білікті мамандар мен үздіктер қатарында жүрген мамандықтарды игеру керек. 
⠀⠀⠀«Жарқын болашақтың кепілі - жаныңа жақын кәсіп таңдау» дегендей, қазіргі қарқынды дамып келе жатқан цифрлы қоғам өмір сүруге икемді, бәсекеге қабілетті тұлға болуды талап етеді. Сондықтан да бүгіннен  бастап өзімізді танып, қабілет пен икемділіктерімізді анықтап, келешекте оны дамыту керекпіз.
Мектеп бітіруші әрбір түлек еліміздің дамуына үлес қосып, ел сеніміне кіретін құрметті мамандық иесі болу үшін,  барлық күш жігерлерін оқуға жұмсап, болашақта жүрекпен қалаған маман иелері болуға тырысу керек. 

Әлемдегі ең бай және ең үздік инвестор Уоррен Баффеттің ойынша, өзіне инвестиция салу - бәрімізге ең қажетті нәрсе. Өзіңе салынған ақша - бұл саған көбірек ақша табуға көмектесетін дағдыларыңа салынған инвестиция.
Сонымен, қалайша инвестиция жасауға болады?
1. Жоспар құр. Өз өміріңде қандай дағдыларды дамытқың келетінін, оны қалай жақсы жасау керектігін және әр күнге қанша уақыт бөлу керектігін шеш.
2. Айналаңда ақылды және табысты адамдар болсын. Олардың жай әңгімесін тыңдау да саған зор табыс алып келуі мүмкін.
3. Өз болашағың үшін ақша жұмсаудан қорықпа. Уоррен Баффет табысының 10% -ын өз біліміңе салуға кеңес береді. Бұл - курстар, кітаптар немесе іссапар да болуы мүмкін.
4. Кәсіби деңгейде ғана дамуға емес, хоббимен айналысуға, қосымша қабілеттеріңді дамытуға да уақыт арна.
Ал осыны ескере келіп, түлектерге мамандық таңдауға байланысты  айтар ұсынысым:
1) Мамандықты таңдағанда, ең бірінші ішкі дауысты тыңдау, сондай-ақ өз қызығушылығы (хоббиі) мен сүйікті мектеп пәндеріне назар аудару қажет. 

2) Мамандық таңдамас бұрын, түрлі сайттар мен әлеуметтік желілердегі мамандыққа бейінділігін анықтауға бағытталған тесттер мен сауалнамаларға жауап беріп көру керек.  Бұндай тестілерде көбінесе пәндер бойынша және адамның қызығушылықтары мен мінезін, зияткерлік деңгейін бағалауға арналған сұрақтар болады. Тапсырып болған соң, бірден нәтижесі анықталып, қай мамандықтың  сәйкес келетінін, ол мамандыққа қандай оқу орындарында  білім алуға болатыны жайында көптеген мағлұмат алуға болады. Мысалға инстаграмм әлеуметтік желісіндегі  @joo.kz, @satbayev_university, @kasipkz парақшалары түлектер үшін өте тиімді парақшалар деп есептеймін. 

3) Анықталған мамандық түрінің болашақтағы қызметі мен жалақысын білу керек. Ол үшін ғаламтордан қарап, сол мамандық бойынша жұмыс жасап жүрген қызметкерлердің бірнешеуімен көкейдегі сұрақтарға жауап алып, реті келсе, қызмет орнына барыс жұмыс барысын көріп танысу аса қажет.

4) Сонымен қатар, мамандық таңдағанда өзінің денсаулық жағдайын ескеру де қажет, адамның денсаулығына байланысты тыйым салынған мамандықтар болуы да мүмкін. 

5) Мамандық таңдау кезінде оның ар жағында қандай істер мен мамандықтар жатқанын да ескеру керек. Мысалы кейде түлектер бір мамандық түрін таңдап алады да, бірнеше оқу орынан тек бір мамандық түрін ғана таңдап, өте қатты қателеседі. Ондай қателік болдырмау үшін, еңбек биржасындағы вакансияларды талдап қарау керек. Себебі, оларда нақты бір вакансия үшін қандай білім талап етілетіні атап жазылады.
Жалпы елімізде  де, әлемде де өзі қаламайтын мамандық иесі болып жүрген қаншама адам бар. Сондай-ақ елімізде бірнеше дипломы бар, бірақ мүлдем басқа салада қызмет етіп жүрген жандар да көптеп кездеседі. Алтын уақытты жоғары оқу орнын оқып, диплом алуға жұмсап, кейін ол мамандық бойынша жұмыс жасамайтын болсаңыз, онда осы бастан ойлану керек.  Мамандық таңдаудан жаңылмай, өзіңіздің жарқын болашаққа апарар жолыңызды жаңылмай табуға  тілектеспін.

